
				এই পাতাটির মুদ্রণ সংশোধন করা প্রয়োজন। 
ডেপুটীর জীবন। Փեյ Գ
বাবুকে ডাকিয়া অবস্থা বললাম। তিনি ২ মাঝি লইয়৷ আসিলেন এবং এই তিনজনে আমাকে টানিয়া এই আংশিক কববর হইতে বাহির করিলেন। আমি নৌকার নিকটে গিয়া হাত পা কিছু ধুইলাম। মাঝিরা সেস্থান হইতে ১৫২০ হাত দক্ষিণে একটা শক্তভূমি পরীক্ষা করিয়া গাড় রাখিয়া দিল। এবার নির্বিঘ্নে পায়খানা শেষ করিয়া, নৌকার নিকট গেলাম। সাবান দিয়া পা, হাত ধৌত ও পরিস্কার করিতে লাগিলাম। তখন দেখি যেস্থানে আমি প্রথম বসিয়া কর্দম-নিমজ্জিত হইতে ছিলাম, ঠিক সেইস্থানে ২টা বাঘ আসিয়া ক্রীড়া করিতে আরম্ভ করিল ও মুহূ গর্জন করিতে লাগিল। কি অদ্ভুত উপায়ে আমি এই আসন্ন বিপদ হইতে রক্ষা পাইয়াছিলাম, তাহা ভাবিয়া ভগবানের করুণার প্রতি কৃতজ্ঞচিত্তে চাহিলাম। মাঝিগণ বড় বড় “লগ্গি” (নৌকা চালানের বঁাশের pole) লইয়া শব্দ করিতে করিতে ব্যাঘ্ৰ যুগলকে তাড়াইতে চেষ্টা করিল। তাহার। কিন্তু নিশ্চল। আমি দুএকটা রিভলভারের গুলি ছুড়িলাম। কোন ফল হইলন। পরে মাঝিগণ “লগ্গির” অগ্রভাগে খর বাধিয়া তাহা জ্বালিয়া সেই অগ্নি জঙ্গলের মধ্যে প্রবেশ করাইয়া দিল । তখন ধীরে ধীরে অরণ্যবিহারী হিংস্র বন্ধুগণ সেখান হইতে চম্পট দিল। নৌকাতে আহার করিতে বসিলাম। আর এক উপদ্রব উপস্থিত। আহার সময়ে অভূক্ত খাদ্য জলে নিক্ষেপ করিতেছি এমন সময় দুটা কুমীর নৌকার পশ্চিম পার্শ্বে আসিয়া ফোস ফোস আরম্ভ করিল। তীরভূমি নৌকার পূর্বপার্থে। ক্রমে

	        এই পাতাটি অন্য কোনো ভাষায় উপলব্ধ নয়।

